
Аннотация 

 Бу мақолада Қорақалпоғистон шароитидаги чорвачилик хўжаликлари ҳамда ахоли 

хонадонларидаги мавжуд қорамоллар эктопаразитларига қарши “Аlphа-shаkti” 10% ЕC 

пиретроид препаратининг 0,03 фоизли еритмасини қўлланилганда соғин сигирлар сути 

таркибида препаратнинг қолдиғини аниқлаш бўйича маълумотлар келтирилган. 

Калит сўзлар. Соғин сигир, хўжалик, эктопаразит, пиретроид препарат, аlphа-shаkti, 

дезакаризация, дезинсекция, биологик усул, ҳашарот, концентрация. 

Аннотация 

 В статье приведены сведения по определению остатков препарата в молоке дойных 

коров при применении 0,03-процентного раствора пиретроидного препарата «Альфа-шакти» 

10% ЭК против существующих эктопаразитов крупного рогатого скота в животноводческих 

фермах и хозяйствах Каракалпакстана. 

 Ключевые слова. Молочная корова, хозяйство, эктопаразит, пиретроидный 

препарат, альфа-шакти, дезакаризация, дезинсекция, биологический метод, насекомое, 

концентрация. 
Annotation 

 The article provides information on determining drug residues in the milk of dairy cows 

when using a 0.03 percent solution of the pyrethroid drug “Alpha Shakti” 10% EC against existing 

ectoparasites of cattle in livestock farms and farms in Karakalpakstan. 

 Key words. Dairy cow, farm, ectoparasite, pyrethroid drug, alpha shakti, 

decontamination, disinfestation, biological method, insect, concentration. 

 

Кириш. Бугунги кунда дунёнинг кўпчилик давлатларида паразитар ҳамда трансмиссив 

касалликлар кенг тарқалган бўлиб, у чорвачиликка катта иқтисодий зарар етказиб келмоқда. 

Ҳозирда ушбу касалликларга қарши кураш ва бошқа касалликларнинг спесифик (Vector) 

тарқатувчилари бўлган қон сўрувчи эктопаразитларга қарши курашиш муҳим илмий-амалий 

аҳамиятга эга. 

Қишлоқ хўжалиги ҳайвонлари орасида кенг тарқалган ва катта зарар этказиб келаётган 

эктопаразитларга қарши курашда кўплаб кимёвий препаратлар, пиретроид препаратлар кенг 

қўлланиб келинмоқда.  

Ушбу пиретроид препаратларни эктопаразитларга қарши қўлланилганда ҳайвон 

танасида яъни гўшт ва сути таркибида препарат қолдиғи қолиш қолмаслигини ўрганиш 

муҳим аҳамиятга эга. Чунки аҳолини сифатли гўшт, сут ва бошқа чорвачилик маҳсулотлари 

билан барқарор таъминлаш бугунги куннинг долзарб вазифаси ҳисобланади.  

Тадқиқотнинг мақсади. Қорақалпоғистон Республикаси чорвачилик фермер 

хўжаликлари ҳамда аҳоли хонадонларидаги мавжуд қорамоллар эктопаразитларига қарши 

“Alpha-shakti” 10% препаратини синаб кўриш ҳамда соғин сигирлар сути таркибида препарат 

қолдиғини ўрганиш. 

Тадқиқот натижалари. Илмий тадқиқот ишлари Қорақалпоғистон Республикаси 

Нукус ва Қораўзак туманлари чорвачилик фермер хўжаликларида ҳамда ахоли 

хонадонларидаги мавжуд қишлоқ хўжалик ҳайвонларида олиб борилди.  

Нукус тумани “Дами-ата” фермер хўжалигидаги қорамоллар эктопаразитларига 

қарши “Alpha-shakti” 10% ЕC препартининг 0,03 фоизли эритмаси билан махсус автомакс 

ускунаси ёрдамида 3,5 л/бош ҳисобида 10 кун оралиғи билан 2 марта пуркалди. 

Дезинсекцион тадбирлар натижасида мазкур препаратнинг 0,03 фоизли сувли еритмасини 

эктопаразитларга нисбатан инсектицид самараси 100 фоиз эканлиги аниқланди.  

Соғин сигирлар сути таркибида препарат қолдиғини аниқлаш учун Д.Д.Полоз ва 

В.А.Полецкий тавсийаетган биологик усулдан фойдаланилди.   

Бунинг учун биз хўжаликда “Alpha-shakti” 10% ЕC препаратининг 0,03 фоизли сувли 

еритмаси билан ҳар бир бошга 3,5 литр бош ҳисобида дориланган 10 бош соғин сигирлардан 

24, 48, 72 соатдан кейин сути соғиб олиниб, махсус идишларга (энтомологик қафасларга) 

жойлаштирилган 9 та тажриба (дориланган соғин сигирлар сути) ва 1 та назорат (тоза сув 

билан ишлов берилган соғин сигир сути) гуруҳларига бўлинган эталон ҳашаротлар, яъни 

Musca domestica vicina (ҳар бир тажрибада 20 нусхадан) чивинларига озиқлантириш учун 

Петри идишчаларига 20,0  мл дан сут солиб берилди.  

Натижада препарат билан дориланган сигирлар сути билан 24, 48 ва 72 соат давомида 

озиқлантирилган M.d. vicina ҳашаротлари орасида заҳарланиш белгилари ва нобуд бўлиш 

ҳолатлари кузатилмади. Назоратдаги соғлом сигирлар (препарат қўлланилмаган) сути билан 

озиқлантирилган M.d. vicina ҳашаротлари ҳам ўлмади. 

Тадқиқотларда олинган натижаларга асосланиб хулоса қилиш мумкинки, “Heranba 

Industries Limited” Ҳиндистон да ишлаб чиқарилган “Alpha-shakti” 10% EC препаратининг 

0,03 фоизли сувли эритмаси билан дориланган сигирлар сутида препарат қолдиғи топилмади 

(1-жадвал).  

1-жадвал 

Дориланган соғин сигирлар сутида “Alpha-shakti” 10% ЕC препарати қолдиғини 

аниқлаш натижалари 

Т.р Препарат 

конц 

(фоиз) 

Сувли 

эритмасида 

қўлланилган 

дозаси 

Ҳайвон тури Ҳайвонсон

и 

(бош) 

Сут таркибидаги 

препарат қолдиғи 

(фоиз) 

1. 0,03 3,5 л/б 

с.э. 

Соғин сигир 1 0 

2. 0,03 3,5 л/б 

с.э. 

Соғин сигир 1 0 

3. 0,03 3,5 л/б 

с.э. 

Соғин сигир 1 0 

4. 0,03 3,5 л/б 

с.э. 

Соғин сигир 1 0 

5. 0,03 3,5 л/б 

с.э. 

Соғин сигир 1 0 

6. 0,03 3,5 л/б 

с.э. 

Соғин сигир 1 0 

7. 0,03 3,5 л/б 

с.э. 

Соғин сигир 1 0 

8. 0,03 3,5 л/б 

с.э. 

Соғин сигир 1 0 

9. 0,03 3,5 л/б 

с.э. 

Соғин сигир 1 0 

10  

Назор

ат 

Тоза сув 3,5 л/б 

с.э. 

Соғин сигир 1 0 

Илмий тадқиқот ишлари Қораўзак тумани “Қўйбақ” маҳалласи аҳоли хонадонларида 

ҳам олиб бориллди. Ушбу маҳаллада яшовчи Қ.Утегенов хонадонида мавжуд соғин сигирлар 

эктопаразитларига қарши “Alpha-shakti” 10 ЕC препаратининг 0,03 фоизли эритмасидан 4 

л/бош ҳисобида пуркалди. Дориланган соғин сигирлар сути 12, 24, 62 соатдан кейин соғиб 

олиниб эталон ҳашаротларга (ҳар бир тажрибада 20 нусха) Musca domestica vicina ва 

Calliphora vicina чивинларига едириб ўрганилди (2-жадвал). 

2-жадвал 

Соғин сигирлар сути таркибида “Alpha-shakti” 10 ЕC препарати қолдиғини 

ўрганиш натижалари 

Т/р. Препарат 

конц. 

(фоиз) 

Сувли 

емулсиясида 

қўлланилган 

дозаси 

Ҳайвон 

тури 

Ҳайвон 

сони 

(бош) 

Ҳайвонни 

дорилаш 

усули 

Сут 

таркибидаги 

препарат 

қолдиғи 

(фоиз) 

1. 0,03 4 л/б  

с.э. 

Соғин 

сигир 

1 пуркаш 0 

2. 0,03 4 л/б  

с.э. 

Соғин 

сигир 

1 пуркаш 0 

3. 0,03 4 л/б  

с.э. 

Соғин 

сигир 

1 пуркаш 0 

4. 0,03 4 л/б  

с.э. 

Соғин 

сигир 

1 пуркаш 0 

5. 0,03 4 л/б  

с.э. 

Соғин 

сигир 

1 пуркаш 0 

6. 0,03 4 л/б  

с.э. 

Соғин 

сигир 

1 пуркаш 0 

7. 0,03 4 л/б  

с.э. 

Соғин 

сигир 

1 пуркаш 0 

8. 0,03 4 л/б  

с.э. 

Соғин 

сигир 

1 пуркаш 0 

9. 0,03 4 л/б  

с.э. 

Соғин 

сигир 

1 пуркаш 0 

10  

Назорат 

Тоза сув 4 л/бош Соғин 

сигир 

5 пуркаш 0 

 

Ўрганишлар натижасида “Alpha-shakti” 10 % ЕC пиретроид препаратининг 0,03 

фоизли сувли емульсияси дориланган сигирлар сути билан 24, 48 ва 72 соат давомида 

озиқлантирилган M.d. vicina ва C. vicina ҳашаротлари орасида заҳарланиш белгилари ва ўлим 

ҳолатлари кузатилмади. Назоратдаги (5 бош) соғлом сигирлар сутидан едирилган 

ҳашаротлар ҳам нобуд бўлмади.  

Хулоса 

1. Қорақалпоғистон Республикаси чорвачилик фермер хўжаликлари ҳамда аҳоли 

хонадонларидаги мавжуд қорамоллар эктопаразитларига қарши “Alpha-shakti” 10% 

препарати 0,03 фоизли сувли эмульсияси синаб кўрилганда 100 фоиз инсектицид ва 

акарицид самара кўрсатди. 

2. Ҳиндистонда ишлаб чиқарилган “Alpha-shakti” 10 % ЕC препаратининг 0,03 фоизли 

сувли эмульсияси билан 3 л/бош, 4 л/бош ҳамда 5 л/бош ҳисобида соғин сигирларга 

қўлланилганда ҳам уларни сути препарат қолдиғи билан ифлосланмаслиги аниқланди. 

